ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N        – Ա

«ԴԵԼՖԻՆԱՐԻ-ՆԵՄՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ ՆԵՐՄՈՒԾՎԱԾ ԱՊՐԱՆՔՆԵՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ

Հիմք ընդունելով Հայաստանի Հանրապետության մաքսային օրենսգրքի 37-րդ հոդվածի 2-րդ կետի «բ» ենթակետը` Հայաստանի Հանրապետության կառավարությունը որոշում է.

Թույլատրել «ԴԵԼՖԻՆԱՐԻ-ՆԵՄՈ» սահմանափակ պատասխանատվությամբ ընկերության կողմից «Ժամանակավոր ներմուծում» մաքսային ռեժիմով ներմուծված ապրանքների նկատմամբ կիրառված «Ժամանակավոր ներմուծում» մաքսային ռեժիմի ժամկետի երկարաձգումը մինչև 2014 թվականի նոյեմբերի 25-ը` համաձայն հավելվածի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ  

Հավելված

ՀՀ կառավարության 2011 թվականի

___________N_____որոշման

ՑԱՆԿ

«ԴԵԼՖԻՆԱՐԻ-ՆԵՄՈ» ՍՊԸ կողմից «ժամանակավոր ներմուծում» մաքսային ռեժիմով ներմուծված ապրանքների

	Հ/Հ
	Ապրանքի անվանումը, 
	ԱՏԳ ԱԱ-ի

ծածկագիրը
	Քանակը
	Մաքսային hայտարա-

րագրի համարը
	Մաքսային հայտարարագրի ներկայացման ամսաթիվը
	Մաքսային արժեքը
(ՀՀ դրամ)
	Մաքսային ռեժիմի ժամկետի ավարտը

	1
	Դելֆին
	01061200
	4
	C 21703
	24.12.2010
	249,141,619
	25.11.2011

	2
	Ծովային փոկ
	01061200
	2
	C 21703
	24.12.2010
	46,156,892
	25.11.2011


ՀԻՄՆԱՎՈՐՈՒՄ

«ԴԵԼՖԻՆԱՐԻ-ՆԵՄՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ ՆԵՐՄՈՒԾՎԱԾ ԱՊՐԱՆՔՆԵՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Սույն նախագծի ընդունումը պայմանավորված է «ԴԵԼՖԻՆԱՐԻ-ՆԵՄՈ»  սահմանափակ պատասխանատվությամբ ընկերության կողմից «Ժամանակավոր ներմուծում» մաքսային ռեժիմով ներմուծված ապրանքների նկատմամբ կիրառված «Ժամանակավոր ներմուծում» մաքսային ռեժիմի ժամկետի երկարաձգումը թույլատրելու անհրաժեշտությամբ` Հայաստանի Հանրապետության մաքսային օրենսգրքի 37-րդ հոդվածի 2-րդ կետի «բ» ենթակետին համապատասխան:

2. Ընթացիկ իրավիճակը և խնդիրները

«ԴԵԼՖԻՆԱՐԻ-ՆԵՄՈ»  ՍՊ ընկերության կողմից Երևան քաղաքում կառուցված դելֆինարիան գործում է 2010 թվականի դեկտեմբերից: Դելֆինարիան կարճ ժամանակում դարձել է մայրաքաղաքի բնակիչների սիրված վայրը, որտեղ  կազմակերպվում են ոչ միայն ծովային կենդանիների զվարճալի շոուներ, այլ նաև իրականացվում են դելֆինաթերապիայի սեանսներ ֆունկցիոնալ խախտումներ ունեցող երեխաների առողջության վերականգման և կազդուրման նպատակով:

Դելֆինարիայի գլխավոր խնդիրներից է ծովային կաթնասունների մասին գիտելիքների տարածումը, բնապահպանական գաղափարների քարոզումը, բնակչության էկոլոգիական կուլտուրայի զարգացումը:

Ընկերության կողմից կազմակերպվող շոուների համար դելֆինները և փոկերը ներմուծվել են «Ժամանակավոր ներմուծում» մաքսային ռեժիմով, որի ժամկետն ավարտվում է 2011 թվականի նոյեմբերի 25-ին: Ընկերությունն` առաջնորդվելով ՀՀ կառավարության 04.08.2011թ. N1119-Ն որոշմամբ սահմանված կարգով, դիմել է ՀՀ կառավարության աշխատակազմ` նշված ռեժիմի ժամկետը երկարաձգելու խնդրանքով: 

3. Տվյալ բնագավառում իրականացվող քաղաքականությունը

Էկոլոգիական գիտելիքների տարածում և մասսայականացում:
4. Կարգավորման նպատակը և բնույթը

Նպաստել ընկերության կողմից իրականացվող գործունեության կայունությանը և շարունակականությանը:

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանն այլ ինստիտուտներ և անձիք չեն ներգրավվել:

6. Ակնկալվող արդյունքը

Նախագծի ընդունումը թույլ կտա երկարաձգել «ԴԵԼՖԻՆԱՐԻ-ՆԵՄՈ»  ՍՊ ընկերության կողմից «Ժամանակավոր ներմուծում» մաքսային ռեժիմով ներմուծված ապրանքների նկատմամբ կիրառված «Ժամանակավոր ներմուծում» մաքսային ռեժիմի ժամկետը մինչև 2014 թվականի նոյեմբերի 25-ը և ընկերության գործունեության ապահովման արդյունքում` պահպանել առկա աշխատատեղերը, իսկ զվարճալի ներկայացումների և կենդանիների հետ անմիջական շփման  միջոցով`  շարունակական դարձնել կենդանական աշխարհի մասին կրթական-դաստիարակչական աշխատանքները (հատկապես երեխաների շրջանում)` ուղղված բնապահպանական գիտելիքների տարածմանը:

7. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ԴԵԼՖԻՆԱՐԻ-ՆԵՄՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ ՆԵՐՄՈՒԾՎԱԾ ԱՊՐԱՆՔՆԵՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ԴԵԼՖԻՆԱՐԻ-ՆԵՄՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄՈՎ ՆԵՐՄՈՒԾՎԱԾ ԱՊՐԱՆՔՆԵՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«ԴԵԼՖԻՆԱՐԻ-ՆԵՄՈ» սահմանափակ պատասխանատվությամբ ընկերության կողմից «Ժամանակավոր ներմուծում» մաքսային ռեժիմով ներմուծված ապրանքների նկատմամբ կիրառված «Ժամանակավոր ներմուծում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ

ՏԻԳՐԱՆ ԴԱՎԹՅԱՆ

ԱՄՓՈՓԱԹԵՐԹ

«ԴԵԼՖԻՆԱՐԻ-ՆԵՄՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ   «ԺԱՄԱՆԱԿԱՎՈՐ  ՆԵՐՄՈՒԾՈՒՄ» ՄԱՔՍԱՅԻՆ  ՌԵԺԻՄՈՎ  ՆԵՐՄՈՒԾՎԱԾ ԱՊՐԱՆՔՆԵՐԻ ՆԿԱՏՄԱՄԲ ԿԻՐԱՌՎԱԾ  «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ԿԱ պետական եկամուտների կոմիտե
(28.09.2011թ.  N01/3-2/6855-11)


	Առաջարկում եմ  “Ժամանակավոր ներմուծում” մաքսային ռեժիմով  ժամկետի երկարաձգումը սահմանել կողմերի միջև լրացուցիչ պայմանագրի ժամկետին համապատասխան:
	    Ընկերությունը դիմել է «Ժամանակավոր ներմուծում» մաքսային ռեժիմի ժամկետի երկարաձգումն իրականացնել առավելագույն ժամկետով, որի հիման վրա կկնքվի լրացուցիչ պայմանագիր: Հաշվի առնելով, որ ՀՀ կառավարության 04.08.2011թ. N1119-Ն որոշմամբ սահմանված կարգի 3-րդ կետի` երկարաձգման առավելագույն ժամկետը նախատեսվել է 3 տարին, ապա նպատակահարմար է երկարաձգումն իրականացնել նշված ժամկետով:
	Ընդունվել է

	2.
	ՀՀ ֆինանսների նախարարություն (30.09.2011թ.            N 1/6.2-2/85281-11)


	ՀՀ մաքսային օրենսգրքի 37-րդ հոդվածի 1-ին մասի հա​մաձայն` «Ժամանակավոր ներմուծում» մաքսային ռեժիմը կարգավորում է ապրանքների հե​տագա արտահանման պայմանով ներմուծումը ՀՀ մաքսային տարածք, իսկ նույն հոդվածի 2-րդ մասի «բ» ենթակետի համաձայն` ապրանքների բաց​թո​ղումը «ժամանակավոր ներմուծում» ռեժիմով թույլատրվում է հայտարարատուի խնդրարկած ժամկետով, բայց ոչ ավելի, քան մեկ տարի ժամկետով:

Նույն ենթակետի 2-րդ պարբերության համաձայն` ՀՀ կառավարության որոշմամբ կարող է թույլատրվել պետության կարիքների, գի​տա​հե​տա​զո​տական, կրթական, մշակութային, մարդկանց և կենդանիների առողջության պաշտ​պա​նու​թյան, շրջակա միջավայրի պահպանության նպատակներով, ինչպես նաև ընտրված կազ​մա​կերպությունների և անհատ ձեռնարկատերերի կողմից ներդրումային ծրագրերի շրջա​նակ​ներում ներմուծված, ներառյալ ֆինանսական վարձակալությամբ տրված ԱՏԳԱԱ 84-89-ը ապրանքային ծածկագրին դասվող, ապրանքների համար «ժամանակավոր ներմուծում» մաքսային ռեժիմի ժամկետի երկարաձգումը մեկ տարուց ավելի ժամկետով: Կազ​մա​կեր​պու​թյունների և անհատ ձեռնարկատերերի ընտրության և ժամկետների երկարաձգման կարգն ու ժամկետները սահմանում է ՀՀ կառավարությունը:
ՀՀ կառավարության 2011 թվականի օգոստոսի 4-ի թիվ 1119-Ն որոշման 1-ին կետի 1-ին ենթակետով հաստատված է «Ժամանակավոր ներմուծում» և «Ժամանակավոր արտահանում» մաքսային ռեժիմներով ներմուծված (արտահանված) ապրանքների նկատմամբ կիրառված համապատասխան մաքսային ռեժիմի ժամկետների երկարաձգման նպատակով կազմակերպությունների ու անհատ ձեռնարկատերերի ըն​տրու​թյան  և ժամկետերի երկարաձգման կարգը:

Համաձայն վերոնշյալ կարգի 2-րդ կետի ՀՀ կա​ռա​վա​րու​թյունը կարող է է թույլատրել համապատասխան մաքսային ռեժիմով բաց թողնված ապ​րանքների մաքսային ռեժիմի ժամկետի երկարաձգումը հետևյալ հիմքերով`

1) պետության կարիքների, գիտահետազոտական, կրթական, մշակութային, մարդ​կանց և կենդանիների առողջության պաշտպանության, շրջակա միջավայրի պահ​պա​նու​թյան.

2) ներդրումային ծրագրերի շրջանակներում ներմուծված (արտահանված), ներառյալ ֆինանսական վարձակալությամբ տրված ԱՏԳԱԱ 84-89-ը ապրանքային ծածկագրերին դասվող, ապրանքների համար:

Համաձայն վերոնշյալ կարգի 4-րդ կետի համաձայն` կազմակերպությունը կամ անհատ ձեռնարկատերը կարող է դիմել համապատասխան մաքսային ռեժիմի ժամկետը մեկ տար​վանից ավելի ժամկետով երկարաձգելու թույլտվություն ստանալու համար, եթե ապրանքն արդեն իսկ «Ժամանակավոր ներմուծում» մաքսային ռեժիմի շրջանակներում գտնվում է ՀՀ մաքսային տարածքում ունենալով համապատասխան մաք​սա​յին ռեժիմի համար մինչև մեկ տարի ժամկետով թույլտվություն, իսկ Կարգի 5-րդ կետի հա​մաձայն` համապատասխան թուլտվություն ստանալու համար դիմումը գրավոր կամ էլեկ​տրոնային եղանակով ՀՀ կառավարության աշխատակազմ է ներկայացվում տվյալ ապրանքի` համապատասխան մաքսային ռեժիմի թույլտվություն ժամ​կետը լրանալուց առնվազն  2 ամիս առաջ: Տվյալ դեպքում Ընկերությունը հա​մա​պա​տաս​խան դիմումը և կից ներկայացված փաստաթղթերը ՀՀ կա​ռա​վարության աշխատակազմ է ներկայացրել Կարգին համապատասխան` մաքսային ռեժիմի ժամկետը լրանալուց առնվազն 2 ամիս առաջ (տվյալ դեպքում` ժամկետի ավարտը` 25.11.2011թ.):

Ելնելով վերոշարադրյալից, ՀՀ ֆինանսների նա​խա​րա​րությունը «Դելֆինարի-Նեմո» ՍՊԸ-ի կողմից «Ժամանակավոր ներմուծում» մաքսային ռե​ժիմով ՀՀ տարածք ներմուծված կենդանիների ժա​մա​նա​կա​վոր ներմուծման ժամկետի երկարաձգումը նպատակահարմար է համարում, եթե կե​ն​դա​նի​ները ՀՀ են ներմուծվել վերոնշյալ հիմքերով:
	ՀՀ մաքսային օրենսգրքի և ՀՀ կառավարության 04.08.2011թ. N1119-Ն որոշման մեկնաբանում:
	Ընդունվել է ի գիտություն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՏԻԳՐԱՆ ԴԱՎԹՅԱՆ

